
GOUVÈNÈ CUOMO ANONSE U.S. DEPARTMENT ENERGY BAY YON SIBVANSYON $2,4 MILYON POU 

DIMINYE FRÈ ENSTALASYON SOLÈ 

 

Sèz Lokalite atravè Eta a ap Resevwa SunShot Initiative Rooftop Solar Challenge Award la 

 

Gouvènè Andrew M. Cuomo te anonse jodi a Eta New York ranpòte yon pri U.S. Department of Energy 

(DOE) SunShot Initiative Rooftop Solar Challenge II pou sipòte NYSolar Smart, yon pwojè pou fasilite 

pwosesis enstalasyon solè a nan eta a epi pou diminye frè enèji solè a grasa itilizasyon mekanis 

finansman ak solisyon teknoloji enfòmasyon (IT) tou nèf ki te devlope nan City University of New York 

(CUNY) nan kad inisyativ NY-Sun Gouvènè a.  

 

“N ap devlope yon ekonomi enèji pwòp tout kote nan eta a pou pwoteje anviwonman an epi bay nouvo 

enèji solè nan biznis ak nan kay” te deklare Gouvènè Cuomo. Sibvansyon sa ki soti nan US Department of 

Energy pral ede vanse ak inisyativ NY-Sun nou an pandan n ap kolabore ak gouvenman ak òganizasyon 

lokal pou kreye pi bon metòd enstalasyon solè, devlope zouti teknoloji enfòmasyon tou nèf epi diminye 

frè enèji solè a. M ap remèsye gouvenman federal la pou sipò yo pandan n ap kontinye fè Eta New York 

vin yon lidè enèji pwòp.” 

 

NYSolar Smart se yon travay tèt ansanm ant CUNY; New York Power Authority (NYPA), ki pral konplete 

sibvansyon federal la ak $500.000; New York State Energy Research and Development Authority 

(NYSERDA), ki pral bay yon konpleman $100.000; 16 vil, ti vil ak vilaj ki reprezante plis pase 50 pousan 

rezidan Eta New York, ki pral pote $390.800 nan travay la, ak plis pase 30 òganizasyon ki reprezante 

konpayi sèvis piblik, enstalatè, ajans gouvenman ak lidè sektè a.  

 

Vil, ti vil ak vilaj kap patisipe nan NYSolar Smart: 

 

Vil Albany 

Vil Ithaca 

Vil Rochester 

Vil Poughkeepsie 

Ti Vil Clifton Park 

Vil Yonkers 

Ti Vil Huntington 

Ti Vil Warwick 

Ti Vil Southampton 

Vil Syracuse 

Vil Schenectady 

Ti Vil Red Hook 

Vil White Plains 

Vil New York 

Ti Vil Hempstead 

Vilaj Warwick 

 

Pwogram NYSolar Smart la pral kreye yon seri politik, pwogram ak resous pou pèmèt vil ak ti vil, konpayi 

sèvis piblik, endistri ak rezidan diminye tan ak frè enstalasyon sistèm fotovòltayik (PV) ki bay elektrisite 

sou sit nan kay, biznis ak lòt bilding. Zouti sa yo se metòd faktirasyon nèt vityèl pou bilding ki gen kontè 

prensipal, pwogram acha gwoupe ak nòm zonaj modèl. 

 

Anplis, zouti IT ki te devlope nan kad sibvansyon sa gen ladann pèmisyon pou monte sou sitwèb, kat 

solè, analiz mache, ak yon pilòt pou yon sistèm akizisyon kliyan sou entènèt ki adaptab ak yon pòtay 

mache PV nan yon sèl kote. Travay sa yo chita sou New York State Solar Map ki gen sipò NYPA epi kap 

konstwi nan CUNY aktyèlman.  

 

“CUNY kontan anpil pou l travay ak lidè atravè Eta New York pou l enplemante pwogram NY-Sun 

Gouvènè Cuomo a ak Sun Shot Initiative Department of Energy a,” te deklare Rektè enterim William P. 

Kelly ki nan The City University of New York. “Tèt ansanm ak patenè nou yo ak konpayi sèvis piblik yo se 

yon zouti tou nèf ki gen ladann yon Kat Solè Eta New York ki pral ede New York rantre nan enèji 

renouvlab pwòp.” 

 

“Inisyativ NYSolar Smart la fè pati efò ki gen plizyè faz eki anba lidèchip Gouvènè Cuomo pou ankouraje 

envestisman nan kouran solè tout kote nan eta a,” te deklare Gil C. Quiniones, prezidan ak direktè 

egzekitif NYPA.  “New York Power Authority kontan pou l sipòte efò byen reflechi sa epi aplodi 

Department of Energy a dèske li rekonèt avantaj enèji pwòp yo.” 

 

“Sibvansyon sa, ki konplete fon lokal ak Eta a ak finansman federal, rekonèt valè NYSolar Smart, ki mete 

ansanm moun ki konsènen atravè New York pou diminye frè ki asosye ak enèji solè a pandan l ap 

devlope ekonomi enèji pwòp New York epi vanse ak objektif NY-Sun Gouvènè Cuomo yo,” te deklare 

John B. Rhodes, Prezidan ak Direktè Egzekitif, NYSERDA. “Nou remèsye Department of Energy, epi nou 

espere travay nan tèt kole ak CUNY ak NYPA nan retire baryè sa yo ki kanpe devan minisipalite ak lòt 

moun nan travay yo pou enstale solè nan kominote yo” 

 

Gwoup travay, ki pral gen ladann reprezantan ki soti kay divès patenè NYSolar Smart, pral travay sou sijè 

annapre yo pou bese “frè pou akseswa” pwojè solè:  

• Aksè ak entèkoneksyon 

• Faktirasyon nèt  ak estanda entèkoneksyon 

• Planifikasyon ak zonaj 

• Opsyon Finansye  

 

NYSERDA ap bay minisipalite ki adopte New York State Unified Solar Permit ak pwosedi ki fenk adopte 

yo ant  $2.500 ak $5.000, depandan kantite popilasyon an, atravè pwogram  Kominote pi Pwòp, pi Vèt 

(Cleaner, Geener Communities) Gouvènè a. 

 

“US  Department of Energy SunShot Initiative se yon travay tèt ansanm nasyonal ki pote inovasyon nan 

yon mannyè agresif pou rann enèji solè konpetitif nèt onivo frè ak sous enèji tradisyonèl anvan fen 

deseni a. Atravè SunShot, DOE sipòte efò konpayi prive, akademi ak laboratwa nasyonal ap fè pou bese 

pri elektrisite solè nan  $0,06 pou chak kilowatt-è. Aprann plis sou http://www.energy.gov/sunshot. Nan 

lane 2011, CUNY te genyen pri SunShot Initiative Rooftop Solar Challenge onon Vil New York. 

 

Gouvènè Cuomo te lanse pwogram NY-Sun pou fasilite enstalasyon enèji solè a nan Eta New York. Tèt 

kole NYSERDA, New York Power Authority (NYPA) akLIPA nan ane 2012 te pote enstalasyon plis pase 58 

megawat (MW) PV nan Eta a, sa ki prèske de fwa kantite PV ki te enstale nan kay kliyan yo nan ane 2011. 

Yon total 299 MW PV te enstale ouben ap devlope aktyèlman nan kad NY-Sun.  

 

Nan lane 2013, CUNY, NYSERDA ak NYPA te kòmanse aktivite tout kote nan eta a pou bese pri PV, san 

bliye fòmasyon yon Konsèy Konsiltatif Eta New York, reyalizasyon yon sondaj nan ti vil ak vil sou 

pwosesis enstalasyon solè, devlopman yon pèmi estanda pou PV rezidansyèl ak finansman pou yon 

entemedyè enèji solè Eta New York ak yon kowodinatè. 

 

Pou jwenn plis enfòmasyon sou NYSolar Smart, tanpri vizite nysolarsmart.org. 

